
BO‘LAJAK 
OLIGOFRENOPEDAGOGLAR-
-NING PRAKSIOLOGIK 
TAYYORGARLIGINING 
TARKIBIY TUZILMASI
Niyozova Dilfuza Rustam qizi
Nizomiy nomli Milliy pedagogika universiteti mustaqil tadqiqotchisi

Annotatsiya: Mazkur maqolada bo‘lajak oligofrenopedagoglarning praksiologik tayyorgarligining nazariy asoslari hamda 
tarkibiy tuzilmasi ilmiy-pedagogik nuqtai nazardan tahlil qilingan. Praksiologik tayyorgarlikning mohiyati, uning pedagogik 
faoliyat samaradorligini ta’minlashdagi o‘rni, shuningdek, motivatsion, kognitiv, operatsion-faoliyat va refleksiv komponent-
larining mazmuni yoritilgan. Tadqiqotda mazkur komponentlarning o‘zaro integratsiyasi bo‘lajak oligofrenopedagoglarning 
korreksion-pedagogik faoliyatga kasbiy tayyorgarligini shakllantirishdagi ilmiy-amaliy ahamiyati asoslab berilgan.

Kalit so‘zlar: praksiologik tayyorgarlik, bo‘lajak oligofrenopedagog, tarkibiy komponentlar, motivatsion komponent, kog-
nitiv komponent, operatsion-faoliyat komponenti, refleksiv komponent, kasbiy kompetensiya, maxsus pedagogika, oliy 
pedagogik ta’lim.
Abstract: This article analyzes the theoretical foundations and structural framework of the praxeological training of future 
oligophrenopedagogues from a scientific and pedagogical perspective. It examines the essence of praxeological training, 
its role in ensuring the effectiveness of pedagogical practice, and the content of its motivational, cognitive, operation-
al-activity, and reflective components. Furthermore, the study substantiates the scientific and practical significance of 
integrating these components in developing the professional readiness of future oligophrenopedagogues for corrective 
and pedagogical practice.

Key words: praxeological training, future oligophrenopedagogue, structural components, motivational component, cog-
nitive component, operational-activity component, reflective component, professional competence, special education, 
higher pedagogical education.
Аннотация: В данной статье с научно-педагогических позиций проанализированы теоретические основы и струк-
турное содержание праксиологической подготовки будущих олигофренопедагогов. Раскрыты сущность прак-
сиологической подготовки, её значение в обеспечении эффективности педагогической деятельности, а также 
содержание мотивационного, когнитивного, операционно-деятельностного и рефлексивного компонентов. Кроме 
того, обоснована научно-практическая значимость интеграции данных компонентов в формировании профессио-
нальной готовности будущих олигофренопедагогов к коррекционно-педагогической деятельности.

Ключевые слова: праксиологическая подготовка, будущий олигофренопедагог, структурные компоненты, моти-
вационный компонент, когнитивный компонент, операционно-деятельностный компонент, рефлексивный компо-
нент, профессиональная компетентность, специальная педагогика, высшее педагогическое образование.

KIRISH
Bugungi kunda ta’lim tizimida amalga oshirilayotgan islohotlar pedagog kadrlarni tayyorlash mazmuni va 

sifatiga nisbatan yangi talablarni belgilamoqda. Zamonaviy pedagog nafaqat nazariy bilimlarga ega bo‘lishi, 
balki murakkab kasbiy vaziyatlarda mustaqil qaror qabul qila olishi, pedagogik faoliyatni samarali tashkil etishi, 
innovatsion texnologiyalardan foydalanishi hamda ta’lim oluvchilarning individual xususiyatlarini hisobga olgan 
holda faoliyat yurita olishi zarur. Shu jihatdan bo‘lajak maxsus pedagoglarni, xususan, oligofrenopedagoglarni 
kasbiy faoliyatga tayyorlash jarayonida ularning amaliy kompetensiyalarini rivojlantirish masalasi alohida ilmiy-
amaliy ahamiyat kasb etmoqda.

Intellektual rivojlanishida nuqsoni bo‘lgan bolalar bilan ishlash jarayoni pedagogdan yuqori darajadagi 
kasbiy tayyorgarlik, pedagogik mahorat, korreksion yondashuvlarni to‘g‘ri tanlash va qo‘llash qobiliyatini talab 
qiladi. Oligofrenopedagog faoliyati oddiy ta’lim berish jarayonidan farqli ravishda diagnostik, korreksion-rivoj
lantiruvchi, tarbiyaviy hamda ijtimoiy moslashtiruvchi vazifalarni o‘z ichiga oladi. Shu sababli bo‘lajak oligof-
renopedagoglarda faqat nazariy bilimlarni shakllantirish yetarli bo‘lmay, balki ushbu bilimlarni amaliy faoliyatda 
samarali qo‘llay olishga tayyorlikni rivojlantirish ham zarur.

Mazkur jarayonda praksiologik tayyorgarlik tushunchasi muhim metodologik ahamiyatga ega. Praksiologik 
tayyorgarlik pedagogning kasbiy faoliyatni maqsadga muvofiq tashkil etishi, pedagogik vaziyatlarni tahlil qilishi, 
samarali usul va vositalarni tanlashi, o‘z faoliyati natijalarini baholashi hamda uni takomillashtirish qobiliya-
tini ifodalovchi integrallashgan kasbiy sifat sifatida namoyon bo‘ladi. Aynan ushbu tayyorgarlik bo‘lajak oligof-
renopedagogning real korreksion-pedagogik faoliyatga moslashuvi va kasbiy kompetensiyalarining shaklla
nishida muhim omil hisoblanadi.

Hozirgi vaqtda oliy pedagogik ta’lim amaliyotida talabalarni kasbiy faoliyatga tayyorlashda an’anaviy ta’lim 
shakllari bilan bir qatorda innovatsion pedagogik texnologiyalardan foydalanishga katta e’tibor qaratilmoqda. 
Shunday texnologiyalardan biri bo‘lgan simulyatsion texnologiyalar ta’lim jarayonini real kasbiy vaziyatlarga 
yaqinlashtirish, talabalarga amaliy faoliyatni modellashtirish, turli pedagogik qarorlarni sinab ko‘rish hamda o‘z 
faoliyatini refleksiv tahlil qilish imkonini beradi. Mazkur texnologiyalar bo‘lajak oligofrenopedagoglarning kasbiy 
tayyorgarligini takomillashtirish, ularning praksiologik kompetensiyalarini rivojlantirish va amaliy faoliyat sama-
radorligini oshirishda muhim pedagogik vosita sifatida e’tirof etiladi.

MAVZUGA OID ADABIYOTLAR SHARHI
Bo‘lajak oligofrenopedagoglarning praksiologik tayyorgarligini shakllantirish masalasi zamonaviy maxsus 

pedagogika, kasbiy pedagogika va kompetensiyaviy yondashuvning dolzarb yo‘nalishlaridan biri hisoblanadi. 
Ushbu masalaning ilmiy-nazariy asoslari ta’limni modernizatsiya qilish, alohida ta’lim ehtiyojlariga ega bo‘lgan 
shaxslarni qo‘llab-quvvatlash hamda pedagoglarning amaliy kompetensiyalarini rivojlantirishga oid normativ-
huquqiy va ilmiy manbalarda keng yoritilgan.

O‘zbekiston Respublikasining “Ta’lim to‘g‘risida”gi Qonunida ta’lim tizimini zamonaviy talablar asosida 
tashkil etish, pedagog kadrlarning kasbiy kompetensiyalarini muntazam rivojlantirish hamda ta’lim jarayoniga 
innovatsion texnologiyalarni joriy etish ustuvor vazifalar sifatida belgilangan. Qonunda pedagogning kasbiy 
faoliyatni samarali tashkil etishi nafaqat nazariy bilimlarga, balki amaliy tayyorgarlik va kasbiy mahoratga ham 
bevosita bog‘liqligi ta’kidlanadi. Mazkur me’yoriy-huquqiy hujjat bo‘lajak oligofrenopedagoglarning praksiologik 
tayyorgarligini takomillashtirishning huquqiy asosini tashkil etadi [1, 7-10].

O‘zbekiston Respublikasi Prezidentining 2020-yil 13-oktabrdagi PQ-4860-son qarori alohida ta’lim ehti-
yojlariga ega bo‘lgan bolalarni o‘qitish va tarbiyalash tizimini takomillashtirishga qaratilgan muhim me’yoriy 
hujjatlardan biridir. Qarorda maxsus pedagoglarni tayyorlash sifatini oshirish, ularning zamonaviy korreksion 
texnologiyalarni egallashi, innovatsion pedagogik yondashuvlardan foydalanishi hamda amaliy faoliyatga yo‘nal-
tirilgan ta’limni rivojlantirish zarurligi alohida qayd etilgan. Ushbu talablar praksiologik tayyorgarlik mazmunini 
belgilovchi asosiy omillardan biri sifatida namoyon bo‘ladi [2, 2-6].

Xorijiy tadqiqotlarda ham pedagoglarning amaliy tayyorgarligini rivojlantirishda simulyatsion texnologi-
yalarning samaradorligi keng o‘rganilgan. Ledger, Burgess, Rappa va hammualliflar simulyatsion platformalar 
bo‘lajak o‘qituvchilarda kasbiy qaror qabul qilish, pedagogik vaziyatlarni tahlil qilish hamda nazariy bilimlarni 
amaliyot bilan integratsiyalash imkoniyatlarini sezilarli darajada kengaytirishini ta’kidlaydilar. Mualliflarning 
fikricha, virtual va simulyatsion muhitlar talabalarda kasbiy ishonchni mustahkamlash, reflektiv fikrlashni rivoj
lantirish hamda murakkab pedagogik vaziyatlarni xavfsiz sharoitda mashq qilish imkonini yaratadi [4, 8-15].

Walters, Hirsch, McKown va hammualliflar tomonidan olib borilgan tadqiqotlarda Mixed Reality Simulation 
(aralash reallik simulyatsiyasi) texnologiyalarining bo‘lajak maxsus pedagoglarning kasbiy kompetensiyalarini 
shakllantirishdagi samaradorligi ilmiy jihatdan asoslangan. Tadqiqotchilar simulyatsion mashg‘ulotlar peda-
goglarda muloqot madaniyati, individual yondashuvni tanlash, muammoli vaziyatlarda tezkor qaror qabul qilish 
hamda reflektiv tahlil ko‘nikmalarini rivojlantirishini qayd etadilar. Ayniqsa, alohida ta’lim ehtiyojiga ega bo‘lgan 
bolalar bilan ishlashda bunday texnologiyalar real amaliyotga yaqin sharoit yaratishi bilan alohida ahamiyat 
kasb etadi [5, 344-352].

McKown, Hirsch, Carlson va hammualliflarning tadqiqotlarida bo‘lajak maxsus pedagoglarning simulyat-
sion mashg‘ulotlarga munosabati o‘rganilgan. Tadqiqot natijalari talabalarning aksariyati simulyatsion ta’limni 
nazariy bilimlarni mustahkamlash, pedagogik vaziyatlarni chuqur anglash hamda amaliy faoliyatga tayyorgar-
likni rivojlantirishning samarali vositasi sifatida baholaganliklarini ko‘rsatadi. Mualliflarning fikricha, simulyatsion 
mashg‘ulotlar talabalarning o‘ziga bo‘lgan ishonchini oshirish bilan bir qatorda kasbiy refleksiyani ham rivojlan-
tiradi [6, 9–17].

Education Sciences jurnalida e’lon qilingan tizimli adabiyotlar sharhida Human-in-the-Loop tamoyiliga 
asoslangan avatarli simulyatsiyalar pedagoglarni tayyorlashning istiqbolli yo‘nalishlaridan biri sifatida bahola-
nadi. Mualliflar tahliliga ko‘ra, simulyatsion texnologiyalar bo‘lajak pedagoglarning kommunikativ kompetensi-
yasi, pedagogik moslashuvchanligi, kasbiy refleksiyasi hamda amaliy qaror qabul qilish malakalarini rivojlanti
rishda yuqori samaradorlikka ega. Tadqiqot natijalari simulyatsion yondashuvning praksiologik tayyorgarlikning 
barcha tarkibiy komponentlariga kompleks ta’sir ko‘rsatishini tasdiqlaydi [7, 4-18].

Qualls, Carlson, Scott, Cunningham va Hirsch tomonidan olib borilgan tizimli tahlilda esa maxsus peda-
goglarni tayyorlashda aralash reallik texnologiyalaridan foydalanish bo‘yicha mavjud ilmiy tajribalar umum-
lashtirilgan. Tadqiqotchilar simulyatsion mashg‘ulotlarning bo‘lajak oligofrenopedagoglarda pedagogik qaror 
qabul qilish, diagnostik tahlil, korreksion ishlarni rejalashtirish hamda kasbiy refleksiya ko‘nikmalarini rivojlanti-
rishda an’anaviy mashg‘ulotlarga nisbatan yuqori natijalar berishini ilmiy dalillar asosida ko‘rsatganlar [8, 128-141].

Inklyuziv ta’lim masalalari bo‘yicha UNESCO tomonidan ishlab chiqilgan metodik tavsiyalar ham peda-
goglarni tayyorlash mazmuniga alohida e’tibor qaratadi. Guidelines for Inclusion: Ensuring Access to Education 
for All hujjatida pedagoglar alohida ta’lim ehtiyojiga ega bo‘lgan bolalarning individual imkoniyatlarini hisobga 
olgan holda ta’lim jarayonini loyihalashi, mos metod va texnologiyalarni tanlashi hamda ta’lim sifatini uzluksiz 
takomillashtirib borishi zarurligi ta’kidlangan. Mazkur tavsiyalar praksiologik tayyorgarlikning motivatsion va 
operatsion komponentlarini rivojlantirish uchun muhim metodologik asos hisoblanadi [9, 15-27].

UNESCO Global Education Monitoring Report 2020 hisobotida esa inklyuziv ta’limning muvaffaqiyati 
ko‘p jihatdan pedagoglarning kasbiy tayyorgarligi va amaliy kompetensiyalariga bog‘liqligi qayd etiladi. Hiso-
botda pedagoglarni tayyorlash jarayonida nazariya va amaliyot integratsiyasini kuchaytirish, reflektiv faoliyatni 
rivojlantirish hamda innovatsion o‘qitish texnologiyalaridan foydalanish zarurligi ilmiy dalillar asosida asoslab 
berilgan. Ushbu xulosalar bo‘lajak oligofrenopedagoglarning praksiologik tayyorgarligi tarkibiy tuzilmasini ishlab 
chiqishda muhim nazariy manba bo‘lib xizmat qiladi. [10, 164-173]

TADQIQOT METODOLOGIYASI
Mazkur tadqiqotda tizimli, kompetensiyaviy va praksiologik yondashuvlar metodologik asos sifatida qabul 

qilindi. Tadqiqot jarayonida ilmiy-pedagogik adabiyotlarni tahlil qilish, qiyosiy tahlil, umumlashtirish, tizimlash
tirish hamda modellashtirish metodlaridan foydalanildi. Shuningdek, bo‘lajak oligofrenopedagoglarning prak-
siologik tayyorgarligining motivatsion, kognitiv, operatsion-faoliyat va refleksiv komponentlari nazariy jihatdan 
tahlil qilinib, ularning o‘zaro bog‘liqligi hamda simulyatsion texnologiyalar asosida rivojlantirish imkoniyatlari 
asoslab berildi.

Bugungi kunda pedagogika sohasidagi ilmiy tadqiqotlar tahlili shuni ko‘rsatadiki, mutaxassisning amaliy 
faoliyatga tayyorgarligi motivatsion, kognitiv, operatsion-faoliyat va refleksiv komponentlarning o‘zaro uyg‘unligi 
orqali namoyon bo‘ladi. Mazkur maqolada ham bo‘lajak oligofrenopedagoglarning praksiologik tayyorgarligi 
aynan ushbu to‘rtta komponent asosida tavsiflanadi.

Praksiologik tayyorgarlik murakkab integrativ pedagogik hodisa bo‘lib, u faqat nazariy bilimlar yig‘indisini 
emas, balki kasbiy faoliyatni samarali tashkil etish, rejalashtirish, amalga oshirish va natijalarini tahlil qilishga 
xizmat qiluvchi shaxsiy hamda kasbiy sifatlar majmuasini o‘z ichiga oladi. Shu sababli praksiologik tayyorgar-
likni bir butun tizim sifatida emas, balki o‘zaro uzviy bog‘liq tarkibiy komponentlardan iborat dinamik tuzilma 
sifatida ko‘rib chiqish ilmiy jihatdan maqsadga muvofiqdir. Mazkur tadqiqotda praksiologik tayyorgarlikning 
quyidagi tarkibiy komponentlari asos qilib olindi.

Motivatsion komponent bo‘lajak oligofrenopedagogning kasbiy faoliyatga bo‘lgan ichki ehtiyoji, kasbga 
sadoqati, alohida ta’lim ehtiyojiga ega bo‘lgan bolalar bilan ishlashga bo‘lgan ijobiy munosabati hamda o‘z 
kasbiy mahoratini muntazam rivojlantirishga intilishini ifodalaydi. Aynan motivatsiya mutaxassisni bilimlarni 
egallashga, yangi pedagogik texnologiyalarni o‘zlashtirishga va amaliy faoliyatni takomillashtirishga undovchi 
asosiy omil hisoblanadi. Simulyatsion texnologiyalar talabalarda kasbiy motivatsiyani kuchaytiradi, chunki ular 
nazariy bilimlarning amaliy ahamiyatini bevosita his etadilar, real pedagogik vaziyatlarni hal qilish jarayonida 
o‘z kasbiy imkoniyatlarini sinab ko‘radilar hamda kelajakdagi faoliyat mazmunini yanada chuqurroq anglay 
boshlaydilar.

Kognitiv komponent bo‘lajak oligofrenopedagogning maxsus pedagogika, maxsus psixologiya, korreksion 
pedagogika, diagnostika, inklyuziv ta’lim va zamonaviy pedagogik texnologiyalar bo‘yicha egallagan nazariy 
bilimlari tizimini o‘z ichiga oladi. Biroq praksiologik yondashuv nuqtai nazaridan bilimning o‘zi yetarli emas. 
Muhimi, ushbu bilimlarni real kasbiy vaziyatlarda to‘g‘ri qo‘llay olishdir. Shu sababli simulyatsion mashg‘ulotlar 
davomida talabalar faqat nazariy ma’lumotlarni takrorlamaydilar, balki pedagogik vaziyatlarni tahlil qilish orqali 
bilimlarni amaliy faoliyat bilan bog‘laydilar. Bu esa bilimlarning mustahkamligi va funksionalligini oshiradi.

Praksiologik tayyorgarlikning markaziy qismi operatsion-faoliyat komponenti hisoblanadi. Ushbu kompo-
nent pedagogning kasbiy faoliyatni rejalashtirish, tashkil etish va amalga oshirish bilan bog‘liq amaliy ko‘nikma 
hamda malakalarini ifodalaydi. Oligofrenopedagog uchun mazkur komponent quyidagi faoliyat turlarini o‘z 
ichiga oladi:

•	 korreksion-pedagogik vaziyatni tahlil qilish; 

•	 individual rivojlantiruvchi dasturlarni ishlab chiqish; 

•	 korreksion metod va texnologiyalarni tanlash; 

•	 o‘quv mashg‘ulotlarini loyihalash; 

•	 ota-onalar hamda boshqa mutaxassislar bilan hamkorlikni tashkil etish; 

•	 ta’lim natijalarini monitoring qilish va baholash. 

Simulyatsion texnologiyalar aynan ushbu komponentni rivojlantirishda eng samarali vositalardan biri 
hisoblanadi. Chunki talabalar modellashtirilgan pedagogik vaziyatlarda mustaqil qaror qabul qiladilar, turli 
metodlarni qo‘llaydilar hamda faoliyat natijalarini amaliy jihatdan sinovdan o‘tkazadilar.

Refleksiv komponent pedagogning o‘z kasbiy faoliyatini tahlil qilish, yo‘l qo‘yilgan xatolarni aniqlash, ularning 
sabablarini baholash hamda kelgusidagi faoliyatini takomillashtirishga tayyorligini ifodalaydi. Zamonaviy peda-
gogikada refleksiya kasbiy rivojlanishning muhim sharti sifatida e’tirof etiladi.

TAHLIL VA NATIJALAR
Tahlillar shuni ko‘rsatadiki, bo‘lajak oligofrenopedagoglarning praksiologik tayyorgarligi faqat nazariy 

bilimlarni egallash bilan cheklanmaydi. Mazkur tayyorgarlik kasbiy faoliyatni samarali rejalashtirish, pedagogik 
vaziyatlarni tahlil qilish, korreksion metodlarni tanlash, amaliy qarorlar qabul qilish hamda o‘z faoliyatini baho-
lash kabi ko‘nikmalarning uzviy shakllanishini talab etadi. Shu jihatdan praksiologik tayyorgarlikning motivat-
sion, kognitiv, operatsion-faoliyat va refleksiv komponentlari o‘zaro integratsiyalashgan holda rivojlantirilgan
dagina bo‘lajak mutaxassisning kasbiy kompetensiyasi to‘laqonli shakllanadi.

Motivatsion komponentning rivojlanganligi talabalarda maxsus pedagog kasbiga nisbatan ijobiy muno
sabatni shakllantiradi, ularni kasbiy o‘sishga hamda innovatsion faoliyatga undaydi. Kognitiv komponent esa 
maxsus pedagogika, korreksion pedagogika, diagnostika va inklyuziv ta’lim bo‘yicha o‘zlashtirilgan bilimlarni 
amaliy faoliyat bilan bog‘lash imkonini beradi. Ayniqsa, nazariy bilimlarni real pedagogik vaziyatlarda qo‘llash 
tajribasi praksiologik tayyorgarlikning muhim mezoni hisoblanadi.

Operatsion-faoliyat komponenti bo‘lajak oligofrenopedagogning kasbiy faoliyatida hal qiluvchi o‘rin egal-
laydi. Chunki aynan ushbu komponent orqali pedagog korreksion mashg‘ulotlarni loyihalash, individual ta’lim 
dasturlarini ishlab chiqish, samarali metod va vositalarni tanlash hamda ta’lim natijalarini monitoring qilish ko‘nik-
malarini egallaydi. Refleksiv komponent esa amalga oshirilgan faoliyatni tahlil qilish, uchragan muammolarni 
aniqlash, ularning sabablarini baholash va keyingi faoliyatni takomillashtirishga xizmat qiladi. Refleksiyaning 
muntazam amalga oshirilishi pedagogning kasbiy rivojlanishiga, o‘z-o‘zini baholash hamda o‘z ustida ishlash 
ko‘nikmalarining mustahkamlanishiga yordam beradi.

Simulyatsion texnologiyalar ushbu komponentlarning barchasini kompleks rivojlantirish imkonini beruvchi 
samarali pedagogik vosita sifatida namoyon bo‘ladi. Modellashtirilgan kasbiy vaziyatlar talabalarga xavfsiz 
ta’lim muhitida turli pedagogik muammolarni hal qilish, qaror qabul qilish, xatolarni tahlil qilish va ularni bartaraf 
etish tajribasini hosil qilish imkonini yaratadi. Natijada nazariy tayyorgarlik amaliy faoliyat bilan uyg‘unlashadi, 
bo‘lajak oligofrenopedagoglarning kasbiy ishonchi, mustaqil fikrlashi hamda korreksion-pedagogik faoliyatni 
samarali tashkil etish kompetensiyasi rivojlanadi. Shu sababli simulyatsion texnologiyalarni oliy pedagogik 
ta’lim jarayoniga tizimli ravishda joriy etish praksiologik tayyorgarlik sifatini oshirishning muhim shartlaridan biri 
hisoblanadi.

XULOSA VA TAKLIFLAR
Bo‘lajak oligofrenopedagoglarning praksiologik tayyorgarligi ularning korreksion-pedagogik faoliyatni 

samarali tashkil etishida muhim omil hisoblanadi. Mazkur tayyorgarlik motivatsion, kognitiv, operatsion-faoliyat 
va refleksiv komponentlarning o‘zaro uyg‘unligi asosida shakllanadi. Simulyatsion texnologiyalar esa ushbu 
komponentlarni rivojlantirish, nazariy bilimlarni amaliy faoliyat bilan bog‘lash hamda bo‘lajak mutaxassislarning 
kasbiy kompetensiyalarini oshirish uchun samarali pedagogik vosita sifatida xizmat qiladi. Shu bois oliy peda-
gogik ta’lim jarayonida simulyatsion yondashuvlardan tizimli foydalanish maxsus pedagoglarni tayyorlash sifa-
tini oshirishning muhim yo‘nalishlaridan biri hisoblanadi.

Foydalanilgan adabiyotlar ro‘yxati:
1.	 O‘zbekiston Respublikasining “Ta’lim to‘g‘risida”gi Qonuni. - Toshkent, 2020. 
2.	 O‘zbekiston Respublikasi Prezidenti. Alohida ta’lim ehtiyojlari bo‘lgan bolalarni ta’lim va tarbiyalash tizimini yanada 

takomillashtirish chora-tadbirlari to‘g‘risida: PQ-4860-son qaror, 2020-yil 13-oktabr. - Toshkent, 2020. 
3.	 Ledger S., Burgess M., Rappa N., Power B., Wong K. W., Teo T., Hilliard B. Simulation platforms in initial teacher edu-

cation: Past practice informing future potentiality // Computers & Education. - 2021. - Vol. 173. - Art. 104385. 

AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

514

2026-yil, iyul, 7(2)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

